
1. Правна и институционална рамка 
1.1. Правен основ
Рамноправноста меѓу половите е една од темелните вредности на Уставниот поредок на Република Македонија кој се заснова на целосно признавање и промовирање и унапредување  на еднаквите можности на жените и мажите, како неизоставен предуслов за одржлив развој, уживање на човековите права и практикување на демократските вредности.

Еднаквите можности на жените и мажите во Република Македонија се регулирани  со Уставот како највисок правен акт, но и во голем број на закони се внесени одредби со кои се забранува дискриминацијата врз основа на пол и одредби со кои се инкорпорира родовиот концепт во домашната законска регулатива.   Во  2006 година е донесен првиот посебен Закон  со кој е зајакната законската регулатива во однос на еднаквите можности и родовата рамноправност. Со цел  усогласување на македонското законодавство со Acquis Communautaires, во 2012 година подготвен е нов Закон за еднакви можности на жените и мажите.
Со донесувањето на Законот за изменување и дополнување на Законот за еднакви можности на жените и мажите (Службен весник бр.166/2014) се создаде правен основ  за подготовка и донесување на подзаконски акти со кои се овозможува успешна реализација на предвидените законски решенија и спроведување на обврските кои произлегуваат од законот од страна на одговорните субјекти за воспоставување на еднакви можности на жените и мажите на национално и локално ниво. Со цел да се постигне  Стандардизиран модалитет на известување за спроведувањето на  Законот за еднакви можности на жените и мажите , донесени се следниве правилници: за формата и содржината на годишниот извештај за резултатите од примената на посебните мерки за воспоставување на еднакви можности на жените и мажите и начинот на спроведување на планот за   имплементација  на посебните мерки; за формата и содржината на  извештајот  за работа на координаторот за еднакви можности на жените и мажите во единиците на локалната самоуправа; за формата и содржината на  извештајот за работа на координаторот и заменик координаторот за еднакви можности на жените и мажите во органите на државната управа (Сл. весник бр. 46/2015); Правилникот  за  анализа на содржините на наставните планови, програми и учебниците од аспект на унапредување на еднаквите можности на жените и мажите (Службен  весник бр.125/2015)

Согласно чл. 6 став 4 и 5 од Законот за еднакви можности на жените и мажите  („Службен весник на РМ“ бр.6/12 и  бр.166/14) Министерството за труд и социјална политика во соработка со Министерството за образование и наука имаат обврска да вршат редовна анализа  на содржините на наставните планови, програми и учебници од аспект на унапредување на еднаквите можности на жените и мажите. Ваквата активност е дел од Акцискиот план за демографски политики 2015-2016 година, произлегува од  Стратегијата за демографски политики на РМ  2015-2024, како и од Стратегијата за родова еднаквост 2013-2020

Во текот на минатата година, со донесувањето на новиот Закон за прекршоците  произлезе обврска за органите на државната управа и другите организации и институции за усогласување на материјалните закони со Законот за прекршоците. Наведените причини ја наметнаа потребата од измени и дополнување на Законот за еднакви можности на жените и мажите (Службен весник бр.150/ 2015) и Законот за спречување и заштита од дискриминација (Службен весник бр.150/ 2015).

Со Закон за спречување, превенција и заштита од семејно насилство кој стапи на сила од 1.01.2015 година се предвидуваат построги казни за сторителите со што се очекува значително намалување на семејното насилство. Основните начела, на кој се заснова овој Закон, се почитување на достоинството и личниот интегритет на жртвите на семејно насилство.
   Со членот 21 од Законот за измени и дополнување на Изборниот законик во 2015 година е изменет и дополнет членот 64 од основниот текст на законот, со што е воведена квота од 40% учество на листите за кандидати  на помалку застапениот пол на кандидати за пратеници и кандидати за членови на совет на општината и градот Скопје. Тоа значи дека на секои три места најмалку едно место му припаѓа на помалку застапениот пол и дополнително уште најмалку по едно место на секои десет места. Со ваквите измени на Изборниот Законик се унапреди законското решение за учеството  на обата пола на кандидатските листи за пратеници и советници. 
1.2. Институционални механизми
Согласно ЗЕМ воспоставени се институционалните механизми на национално и локално ниво кои во рамките на своите надлежности одговорни се за преземање на активности со кои ќе се унапредат еднаквите можности на жените и мажите.
Согласно членот 14 од ЗЕМ Единиците на локалната самоуправа должни се да формираат Комисија за еднакви можности на жените и мажите и да назначат Координатор и заменик координатор за еднакви можности на жените и мажите од редот на државите службеници. Истите должни се да ги исполнуваат надлежностите и обврските согласно ЗЕМ.
Органите на државната управа,  должни се да ги спроведуваат обврските  согласно членот 11 од ЗЕМ односно да определат координатор и заменик координатор за еднакви можности на жените и мажите кои ќе ги спроведуваат должностите и надлежностите на државниот орган за воспоставување на еднакви можности во рамките на своите надлежности и обврски. 

2. Анализа на состојбата со еднаквите можности на жените на мажите на национално ниво

Согласно законска обврска од членот 11 став 8 од ЗЕМ координаторите за еднакви можности на жените и мажите должни се да доставуваат годишни извештаи за состојбата со еднаквите можности на жените и мажите кои се доставуваат до Министерството за труд и социјална политика.
До 31 март 2016 година извештаи доставиле: 
-Министерство за правда, Министерство за внатрешни работи, Министерство за надворешни работи, Министерство за животна средина и просторно планирање, Министерство за економија, Министерсво за култура, Министерство за образование и наука, Министерство за финансии, Министерство за локална самоуправа, Министерство за здравство, Министерство за транспорт и врски, Министерство за информатичко општество и администрација, Генерален секретаријат, Јавна установа Завод за социјални дејности, Агенција за аудио аудио и аудиовизуелни медиумски услуги, Агенција за вработување на РМ, Агенција за администрација, Институт за јавно здравје на РМ, Агенција за поддршка на претприемништво во РМ и Комисија за односи со верските заедници и религиозните групи.
Извештај  за својата работа за 2015 година немаат доставено, Министерство за одбрана, Министерство за земјоделие, шумарство и водостопанство, Државен завод за статистика, Народен правобранител, и Агенција за млади и спорт. 
Во рамките на активностите на Државниот завод за статистика, согласно членот 19 од Законот за еднакви можности на жените и мажите, на годишно ниво од 2000 година се објавува публикацијата „Жените и мажите во Република Македонија“. Истата за 2015 година бесплатно е достапна на интернет страницата на Заводот на линкот: http://www.stat.gov.mk/PrikaziPoslednaPublikacija.aspx?id=23
    Во фазите за избор и регулирање на кадри од областа на безбедноста Министерството за внатрешни работи води грижа за родовиот концепт како и во постапката за основна обука за полицајци. Во Програмата за обуки на одделот за заеднички работи и управување со човечки ресурси предвиден е модул за запознавање со Законот за еднакви можности на жените и мажите. Успешноста од горенаведените мерки ја забележуваат со бројот на припаднички кои конкурирале и се примени на работните места како полицајки и исто така, бројот на припаднички на МВР на раководните позиции. 
	образование
	ВСС

	раководни
	712
	156
	24
	3
	6
	6
	742
	165
	907

	нераководни
	2.577
	848
	5.602
	1.067
	351
	89
	8.530
	2.004
	10.534

	вкупно
	3.289
	1.004
	5.626
	1.070
	357
	95
	9.272
	2.169
	11.441


  Со цел инкорпорирање на принципот на еднаквите можности, а со тоа и почитување на Законот за еднакви можности на жените и мажите, родовата перспектива е интегрирана  во повеќе законски,  подзаконски  и интерни акти во надлежност на Министерството за внатрешни работи. Вградувањето е направено во: Закон за внатрешни работи  -член 8; Закон за полиција - член 96; Кодекс на полициска етика - член 58; Колективен договор на МВР - член 76 и член 77; Уредба за униформата и ознаките на полицијата - член 28 и член 33; Правилник за обука во МВР - член 2; Правилник за начинот и постапката на остварување на систем на кариера на овластените службени лица во Министерството за внатрешни работи - член 6; Правилник за начинот и постапката на оценување на овластеното службено лице, содржината на извештајот за извршеното оценување, образецот за оценување и начинот на водење на евиденција - член 2; Правилник за начинот и постапката на селекција и избор на лица кои засноваат работен однос во Министерството за внатрешни работи - член 2.
    Унапредувањето на родовата еднаквост, размена на искуства и подобрување на соработката  на засегнатите страни кои се вклучени во имплементација на Законите  со кои се регулираат прашањата од областа  на  полициското работење беше целта на  одржаната  работилница на тема „Воспоставување на контакти за утврдување на родовата застапеност во органите на спроведување на законот“.  Работилницата беше подржана од ОБСЕ наменета за претставници од Секторите за внатрешни работи на МВР, Полицискиот синдикат и претставници на Асоцијацијата на жени во безбедносните институции од Косово. На истиот настан, координаторот за еднакви можности во МВР ги презентирано активностите и примерите на позитивни пракси со цел размена на искуствата и унапредување на соработката, додека Секцијата на жени на Полицискиот Синдикат ја презентира годишната програма за работа.
       Во насока на унапредување на правата на жртвите на семејно насилство МВР има донесено Правилници (Сл. Весник на РМ бр.28/2015) и изготвен е Протокол за меѓусебна соработка на надлежни институции и здруженија за заштита и спречување од семејно насилство (Сл. Весник на РМ бр.143/2015).

Во рамки на проектот „Трговија со деца“ во текот на 2015 година Министерството за внатрешни работи одржа 60 едукативни работилници со ученици од основни и средни училишта. Исто така, во Центарот за обуки на Министерството спроведени се обуки за вработените од организационите единици за борба против трговија со луѓе и сузбивање на семејно насилство.
    Со предвидените мерки за финансиска поддршка на женското претприемништво,  Министерството за економија ги вклучува жените на пазарот на трудот. Во таа насока, во текот на 2015 година од 26 апликации за женско претприемништво, 15 апликации ги исполниле условите за субвенционирање и со истите Министерството склучило договор за субвенционирање на трошоците. 
    Исто така, ова министерство е дел од проектот „Женско претприемништво-мотор за создавање на работни места во Југоисточна Европа“ финансиран од Шведската развојна агенција во соработка со Советот за регионална соработка и Центарот за претприемачко учење.
     Во 2015 година беа започнати активностите  за изработка на Стратегија за женско претприемништво.
     Министерството за култура во текот на 2015 година покрена иницијатива за стимулирање на мерките за родово-буџетско финансирање. Од изработената анализата на податоци за одобрени проекти во музејската дејност и заштита на аудиовизуелни добра на сите четири нивоа (национални установи, локални установи, други корисници и здруженија на граѓани), забележано е значително влијание и присуство на жените во раководењето на проектите од областа на културата (147 жени и 125 мажи раководители на проекти). Во извештајот, исто така, е наведено дека одреден број од подржаните проекти работат на промоција на улогата на жените како дел од уметничката и културната креативност.
    Во текот на 2015 Министерството за образование и наука има преземено мерки кои ја овозможуваат мобилноста во образованието (сместување, превоз и финансиски средтва), со цел избирање на вид на образование според афинитетите, а не според местото на живеење.  Исто така, направени се заложби за флексибилни патишта во учењето кои создаваат низа поволности за женската популација се залагаше за развивање на партнерство помеѓу образованието и пазарот на трудот, со цел одбегнување на професионалната сегрегација и понатамошна застапеност на женската популација во “типични“ професии.

Министерството за образование и наука работи на создавањето национална рамка за родовата рамноправност, за создавање јасни насоки и индикатори кои би придонеле интегрирањето на родовиот аспект во образованието максимално да се актуелизира, вклучувајки го тука и родовото истражување, аналитичките средства и методологијата, обуки, студии, статистика и информации. Резултатите покажуват дека зголемување на времетраењето на образованието придонесува за континуираното зголемување на опфатот на учениците а особено ученичките и нивното задржување во образовниот процес.

Новата концепција за деветгодишното основно образование придонесува континуирано кон изедначувањето на почетните знаења на сите ученици што е од особена важност за учениците од руралните средини, етничките групи а посебно девојчињата од овие групи. Од Министерството за образование и наука посочуваат  дека задолжителното средно образование дава резултати земајки ги предвид и поволностите како бесплатниот превоз, сместување во ученички домови, и бесплатни учебници. За учениците од средното образование чии родители се корисници на социјална парична помош обезбедена е финансиска подршка која е условена со редовно посетување на настава.
    Унапредување на еднаквите можности на жените и мажите, Министерство за здравство во соработка со Институтот за јавно здравје го постигнува со креирање на  програмски мерки. Една од програмите е програмата за рано откривање на малигни заболувања при што МЗ прави надзор над реализирање на активностите од страна на ИЈЗ на РМ. 
   Со цел зголемена информираност на жените за  бесплатни превентивни прегледи за скрининг на рак на грло на матка и рак на дебело црево  отпечатени и дистрибуирани се информативни флаери. Резултат од оваа мерка се направените ПАП тестови со кои во 2015 година беа опфатени 29.887 при што се откриени 2.6% епителни абнормалности во вкупно 26.668 цитолошки анализирани брисеви. Со ФОБ тест биле испитани вкупно 2.761 пациент од кои 1.651 имале позитивен наод, а од нив кај 20 пациенти бил утврден наод за присуство на полип или рак на дебело црево. Во програмите: Програма за активна здравствена заштита на мајки и деца и Програма за заштита на население од ХИВ СИДА во РМ за 2015 скоро сите податоци и анализи се направени со приказ на состојбите според пол.
   Почитувањето на принципот на еднакви можности и еднаков пристап, Министерството за транспорт и врски во текот на 2015 година, согласно нивната надлежност, гоприкажаа со подобрување на патниот сообраќај, односно со изградба и реконструкција на голем број на автопати, регионални  патишта и железници. Исто така обезбедени се поевтини летови и воведени се директни авионски линии до повеќе светски дестинации. Со цел подобар пристап до водените ресурси изградени се и реконструирани повеќе водоводни мрежи.Во 2015 година беше распишан јавен повик за доделување на станови за социјално ранливите категории на граѓани во Прилеп 76 стана, Демир Хисар 25 и Ресен 18 станови. Министерството за транспорт и врски нема доставен податок за тоа колку од доделените станови станарското право го користат мажи, а колку жени.  Предизвик и препорака  е  во иднина, при креирањето на стамбената политика да се води евиденција за добивањето стамбеното право по основ на пол со цел да се види еднаквиот бенефит од оваа политика и на жените и на мажите. 
    Зголемувањето на степенот на користење на компјутерите и интернетот, намалувањето на  дигиталниот јаз и зголемувањето на компјутерските вештини на граѓаните на Република Македонија, Министерството за информатичко општество и администрација во 2015 година го реализира со спроведување на следниве проектни активности: “Светот на дланка”, “Денот на девојките во ИКТ“, „На технологијата и се потребни девојки“ , Startup Weekend. Овие активности воедно се дел од кампањите кои се  спроведуваат во глобални рамки кон кои е вклучена и Република Македонија. Особено внимение се посвети на креирањето на посебни мерки кои придонесоа во зголемувањето на вештините на жените и девојките за користење на компјутерите и нивно поголемо вклучување како студенти на техничките факултети.
   Анализата на податоците за посетеноста на инетрнет клубовите на цела територија на Република Македонија  ги покажува следните резултати:

Во 2015 година во 21 интернет клубови имало вкупно 129261 посетители. Од нив 29638 посетителки и 99623 посетители, или во проценти изразено присуството на жените во интернет клубовите било 22,9% наспроти 77,1% мажи посетители. Најголемо учество на жените во вкупниот број на посетители се забележува во Кичево 41,4%,  а најмало во Тетово со само 1,3% посетеност на интернет клубот од страна на жени/девојки и во Дебар со 2,95% посетеност од страна на жените.

   Во сите 22 интерет клуба се нотира зголемена посетеност на жените, за разлика од претходните години, така на пример во Тетово од  8 жени во 2014 година во  2015 е зголемена на  58 жени, или пак присуството на жените во интернет клубовите  во Кичево од 1157 жени во 2014 година на 3022 жени во 2015 година. Со оваа се постигна очекуваниот резултат за зголемено присуство на жените во интернет клубовите и нивно поголемо користење на интернетот и сите останати благодети кои ги нуди компјутерската техологија. 

    Во однос на поставениот аутпут индикатор за зголемен број на запишани девојки на ИКТ факултетите во Република Македонија исто така може да се констатира дека е постигнат одреден напредок, односно учество на девојките во учебната 2015-2016 се зголемува на 32,16% наспроти 29,12% во учебната 2014-2015 година. Во наредната 2016 и 2017 учебна година се очекува постигнување на поголеми резултати со следењето на реализацијата на буџетската програма со која се  спроведуваат овие активности. 
    ЈУ Завод за социјални дејности во текот на 2015 година го продолжи вградувањето на родовата перспектива во подобрувањето на  пристапот и квалитетот  на социјалните услуги, земајќи ги предвид и  специфичните потреби за жените и мажите. Во таа насока, ревидирана е стручната документација со вграден родов концепт, а исто така, континуирано ги зајакнува капацитетите на стручните работници во системот на социјална заштита за родовиот концепт, согласно Програмата за континуирана едукација на стручните работници во установите за социјална заштита изготвена од ЈУ ЗСД – Скопје  за 2015 година. Со оваа програма со обуката за  „Родова рамноправност во социјалната заштита“  беа обучени 78 лица; со обуката за „Промовирање на еднаквоста и унапредување на различностите“ беа обучени 52 лица; со обуката за „Комуникација“ беа опфатени   112 лица и со обуката „Трговија со луѓе“  беа  обучени 62 лица. Исто така беше спроведена и обука за спроведувањето на Закон за превенција, спречување и заштита од семејно насилство со која беа опфатени 134 лица. ЈУ Завод за социјални дејности, согласно Програмата за континуирана едукација на стручните работници во установите за социјална заштита, а врз основа на доставените  Плановите за континуиран развој изготвени од ЦСР, за  тековната 2016 година планира да одржи повеќе обуки од областа на еднаквите можности.
     Агенцијата за аудио и аудиовизуелни медиумски услуги и во 2015 година  го испочитува членот 17 од Законот за еднакви можности на жените и мажите со тоа што изработи анализа од родов аспект на дневно-информативните емисии. Резултатите од анализата покажале дека жените се помалку присутни како соговорнички отколку мажите. Во поглед на начинот на претставување на жените и на мажите,  забележано е дека жените се позастапени како субјекти во рекламните спотови и почесто се прикажани во традиционални улоги. Исто така, во извештајот се наведува и тоа дека најголемиот број субјекти во рекламите спаѓаат во возрасната група меѓу 18 и 30 години. Врз основа на анализа направена во текот на 2015 година, а која се однесува за 2014 година, во однос на структурата на вработените во Агенцијата, се наведува дека поголем дел од вработените во телевизиската индустрија се мажи (62%). Тие се најбројни кај реализаторскиот кадар, каде што се за 4,3 пати побројни од жените (како режисери, сниматели, монтажери и друг реализаторски кадар при што се ангажирани 597 мажи, наспроти 139 жени). Мажите се побројни од жените и кај управителите и кај техничкиот кадар.

    Агенцијата во текот на 2015 година изработи истражување за претставувањето на родот во  телевизиските програми за што е подготвен  извештај.

    За надминување на бариерите и зголемена вработеност на жените (балансирање на приватен/професионален живот, женско претприемништво, дискриминација на пазарот на труд), Агенцијата за вработување подготви програми,  мерки и проекти. Во текот на 2015 година понудени се следниве услуги:
· Помош при барање работа  со што беа опфатени  294 419 невработени лица од кои 131 966 (44,8%) се жени.
· Мотивационите обуки - Со мотивациските обуки беа опфатени  11 768 лица од кои 5358 (45,53%) се жени.

· Обуки за подготовка за вработување - На обуките учествувале 2055 невработени лица од кои 1164 (56,64%) се жени.
· Професионална ориентација и кариерно советување – на оваа обука вкупно учествувале 2451 од кои 1409 (57%) се жени.

· Услуги за активирање на поединците изложени на ризик од социјално исклучување - вкупно учествувале 1042 лица од кои 391  (37,52%) се жени.
    И оваа година беа спроведени редовните програми и мерки како што се :

· Програма за Самовработување – со оваа програма од вкупно 947 регистрирани бизниси 331 (35%) се регистрирани од жени.
· Субвенционирано вработување за невработени млади лица до 29 години преку ослободување од придонеси –. Со мерката во 2015 година вработени се вкупно 5323 невработени лица од кои 2455  (46,10%) се жени.
· Субвенционирано вработување за невработени лица со проектот „Македонија вработува“ - вработени се вкупно 11106 невработени лица од кои 5053  (45,5%) се жени.
· Програма Општинско-корисна работа –со која ангажирани биле вкупно 348 лица од кои 264 (76%) жени.
· Програма за условен паричен надоместок за субвенционирано вработување на лица во социјален ризик - целта е да се поттикнат претпријатијата да вработуваат лица во социјален ризик. Во 2015 година биле потпишани 29 договори со работодавачи за вработување на 33 лица, од кои 10 (30%) се жени.
· Обука за напредни ИТ вештини - Во мерката вкупно аплицирале 217 лица од кои 90 (41,47%) се жени.

· Анкета за потреба од вештини на пазарот на трудот - Учествувале вкупно 26 лица од кои 18 (69%) се жени.

· Обука за задоволување на побаруваните занимања на пазарот на трудот кај приватни спроведувачи на обука –Во мерката учествувале 214 од кои 115 (54%) се жени.

· Обука на работно место со субвенционирано вработување – Во 2015 година со мерката се вработиле 466 лица од кои 256 (54,9%) се жени.
    Агенцијата за вработување спроведува и низа проекти на кои е значително учеството на жените. Најголем процент на жени е опфатен  со проектот Кредитирање на правни субјекти (микро и мали претпријатија) за отворање на нови работни места со кој од вкупно вработените 132 лица, 59 (44,7%) се жени. Со ИПА  проектот (Компонента IV) најголем процент на учество на жени е во Компонента 2 „Обука за општи вештини“ со која се опфатени вкупно 57  лица од кои 44 (77,2%) се жени. 
     Со Програмата за поддршка на претприемништвото, конкурентноста и иновативноста на малите и средните претпријатија за 2015 година
,  Агенцијата за поддршка на претприемништво во РМ предвидува 13 мерки и активности кои имаат за цел  промоција и поддршка на претприемништвото во РМ, зголемување на конкурентноста на постојните претпријатија и генерирање на нови работни места и пред се промовирањето на женското претприемништво што е од особено значење за економско зајакнување на жената. За реализацијата на програмските активности Агенцијата поднесува Извештај до Владата на РМ. Со програмските активности  се опфатени повеќе целни групи, за кои не се води родово разделена статистика, како што се малите и средни претпријатија, потенцијалните претприемачи, старт ап фирми, наставници и професори, студенти, локални консултанти, жени претприемачи и други целни групи.  Посебно за програмската активност –Женско претприемништво во 2015 година беа одржани  3 еднодневни обуки за 90 жени, чија цел е стекнување со знаења и вештини за подобрување на капацитетите за водење бизнис на жените претприемачи како и стекнување на знаења за промоција и маркетинг. 
Во рамките на програмската активност – Европски ден на претприемништвото, АППРМ  одржа сесија на тема – Женското и социјалното претприемништво како клучен фактор за намалување на невработеноста, со посебен осврт на проектите за поддршка и промоција на женското претприемништво, регионалното вмрежување на женското претприемништво и компаративни анализи со искустватата од земјите на Европската унија. На овој настан присуствуваа 30 претпријатија, институции  и жени претприемачи, настанот беше промовиран во едночасовна емисија на Телма телевизија, а видео презентациите беа поставени на веб страната на АППРМ.
3. Анализа на состојбата со еднаквите можности на жените на мажите на локално ниво

Обврска за почитување на принципот на еднакви можности и нивно унапредување, согласно член 14 став 1 од Законот за еднакви можности на жените и мажите,  покрај органите на државната управа имаат и единиците на локалната самоуправа кои преземаат активности на локално ниво. 
   Во членот 15 став 1 од Законот за еднакви можности на жените и мажите се обврзуваат координаторот и заменик координаторот на единиците на локалната самоуправа во рамките на своите надлежности да изработуваат извештај за состојбата со еднаквите можности, на годишно ниво,  и истиот се  должни да го достават до Министерството  за труд и социјална политика. Ваквата обврска за 2015 година ја испочитувале 51 единици на локалната самоуправа.
Годишни извештаи не доставиле вкупно 30 општини и тоа: Арачиново, Боговиње, Бутел, Валандово, Виница, Врапчиште, Гевгелија, Дебарца, Дебар, Демир Капија, Долнени, Зелениково, Зрновци, Илинден, Кавадарци, Карбинци, Кичево, Кратово, Кривогаштани, Куманово, Липково, Неготино, Петровец, Пласница, Сарај, Свети Николе, Студеничани, Центар Жупа, Чашка и Шуто Оризари.
    Согласно обврските кои што произлегуваат од Законот за еднакви можности на жените и мажите може да се заклучи дека мал е бројот на општините кои ги имплементирале истите,  а уште помал е бројот на оние кои што донеле посебни мерки за унапредување на еднаквите можности на жените и мажите.  
    Делокругот на работата и задачите на координаторот во актот за систематизација на работните места
 го утврдиле општините: Чучер Сандево, Могила, Дојран, Ранковце, Гостивар,  Брвеница, Кочани, Берово, Василево, Прилеп, Аеродром, Карпош, Ресен, Ѓорче Петров, Велес, Македонски Брод, Тетово, Јегуновце, Радовиш, Центар, Конче, Делчево, Маврово и Ростуше, Битола.
    Акциски планови или Програма за работа за унапредување на еднаквите можности на жените и мажите за 2015 година, усвоиле општините: Гази Баба, Чешиново-Облешево,  Дојран, Богданци, Пробиштип, Гостивар, Брвеница, Кочани, Берово, Сопиште, Босилево, Штип, Богданци, Чаир, Крушево, Струмица, Велес, Македонски Брод, Крива Паланка, Новаци, Вевчани, Центар, Македонска Каменица, Маврово и Ростуше, Битола.
    Во 2015 година УН-Жени продолжи со Регионалниот проект за „Промоција на Родово одговорни политики и буџети во Југоисточна Европа“во општините: Битола, Свети Николе, Аеродром, Струмица, Град Скопје,  Маврово и Ростуше, Тетово, Штип, Ѓорче Петров и Боговиње. Овој проект придонесе за зајакнувањето на локалните механизми за икорпорирње на принципот на еднакви можности на жените и мажите во буџетите и стратешките планови како и следење на ефектите и влијанието на нивните програми врз жените и мажите. 

Како резултат на овој проект Општина Аеродром како вклучена пилот општина во Регионалниот проект на УН-Жени континуирано и посветено работеше на истиот. Во таа насока спроведени се активности и анализи како и „Проценка на процесот на креирање политики, буџетирање и децентрализација на локално ниво-родово буџетска анализа на програми на ЕЛС“. Општина Аеродром за анализа ја има доставено Програмата за образование за 2014 година а како резултат од анализата произлезен е докумет со наслов „Валидација на резултатите од Проценката на процесот на креирање политики, буџетирање и децентрализација на локално ниво“. 

     Во рамките на проектот „Зајакнување на капацитетите на општинските службеници и на локални претставници за родово одговорно буџетирање“, кој ЗЕЛС го спроведува со телото на Обединетите нации УН-Жени, општина Аеродром работеше на пополнување на  прашалници со податоци поврзани со родовите прашања, општинската администрација и членовите на Советот на општината, како и програмите кои се реализирани во текот на 2015 година. Ваквите анкетни истражувања, доставени до ЗЕЛС, придонесуваат да се формира Електронска платформа за родова еднаквост на локално ниво. Во рамките на горенаведениот проект во текот на 2015 година претставници од општина Аеродром имаат посетено обука на тема „Примена на начелата и родовите политики на локално ниво“, спроведена од претставници на Министерството за труд и социјална политика-Секторот за еднакви можности како и од претставници од ЗЕЛС и Центарот за управување со промени. Општина Аеродром има организирано голем број на активности значајни за унапредувањето на родовата еднаквост. Како позначајни ги издвојува „Розов октомври“ посветен на кампањата за подигнување на свеста на жените за борба против ракот на дојка и превенција за рано откривање на болести кај жените. Општината се приклучи и кон кампањата на ОН за спречување на насилството врз жените. Општината преку општинскиот весник и веби фан-страните на општината ги дистрибуира информациите до пошироката јавност при што води грижа за поголема промоција на родовата еднаквост. Ги промовира активностите на невладините организации на територијата на општината-„Еднакво учество во општеството за сите“, „Центар за жени претприемачи“ од Фондацијата за поддршка и развој на женското претприемништво и сл.

    На 26.04.2015 година во општина Аеродром е отворена дисперзирана канцеларија на Центарот за вработување на град Скопје. За своите граѓани општината нуди бесплатни часови за повеќе спортски активности со што ја подига свеста за значењето на спортот за човековото здравје и за двата пола. Согласно Програмата за активности од областа на еднаквите можности има реализирано повеќе активности. Со програмата за менторирање е отворен центар за ран детски развој кој ги задоволува потребите на родителите за подготовка на децата во едукативните активности. Во соработка со УНИЦЕФ, во рамките на иницијативата „Првите 5 се најважни на свет“ општина Аеродром отвори детски центар кој континуирано работеше во текот на 2015 година и се очекува да продолжи со работа и во 2016 година. За проектот извршена е евалуација од страна на Македонското женско лоби во текот на месец септември 2015 година.
    Општина Битола има превземено иницијативи за инкорпорирање на принципот на еднакви можности на жените и мажите во стратешкиот план на ЕЛС. Во извештајот за 2015 година е наведено дека општината доделила парична помош за жени уметници, деца-матуранти  без родители и жртви на семејно насилство.Исто така, доделена е парична награда за женски спортски клубови, направени се бесплатни прегледи со ултразвук за невработени жени-самохрани мајки. Во месец декември 2015 година општина Битола ја донесе Стратегијата за родова рамноправност „Општина Битола општина без дискриминација 2016-2019“.

     Исполнувајки ги обврските согласно Локалниот акциски план за унапредување на еднаквите можности на жените и мажите во текот на 2015 година општина Богданци  ја унапредува грижата и заштитата на мајките самохрани родители како и на мајките на деца со посебни потреби со тоа што организира индивидуални средби, вклучување во работни ангажмани, бесплатно згрижување на децата на самохрани родители со ниски месечни приходи и сл. Општината има организирана грижа за старите и изнемоштени лица, истите биле посетени и им било помогнато во набавката на одредени производи за домоќинството, биле информирани за нивните социјални права и помош за нивно остварување и сл.

Опшина Босилево има превземено активности за подобрување на информираноста на жените за најчестите малигни заболување на репродуктивните органи како и за методите на заштита. Во таа насока формиран е стручен тим, одржани се повеќе трибини и дистрибуирани се флаери. Успешноста на мерката ја оценуваат преку зголемениот број на контроли од страна на жените во здравствените институции. Превземени активности,  во насока на подигање на свеста за родовата еднаквост и човековите права, се информативните средби, одржани трибини, како и инкорпорирана родова конпонента во актите  на локалната самоуправа. 
      Општина Гази Баба има одвоено буџетски средства за адаптација на просториите за сместување на жени жртви на семејно насилство. Ваквата активност финансиски ја има подпомогнато и германската амбасада.

Во насока на превземени иницијативи за инкорпорирање на принципот на еднакви можности во стратешкиот план и буџет, општина Гази Баба има објавено јавен повик за финансирање на здруженија и фондации; доделена е парична помош на социјално загрозените семејства, со приоритет на самохрани мајки; доделени се стипендии за талентирани ученици и ученици спортисти; доделени се новогодишни пакетчиња за социјално загрозени деца и деца жртви на семејно насилство; одобрени се средства за спроведување на активности од областа на еднаквите можности на жените и мажите. Општината во соработка со НВО има покренато заеднички иницијативи и тоа на полето превенција од семејно насилство, проект во соработка со СОС детско село за ран детски развој, проект за подигнување на свеста за грижа на жената за сопственото здравје и др.
   Во насока на промоција и интегрирање на родовиот аспект во единиците на локалната самоуправа во Република Македонија е и Општина Гостивар која во текот на 2015 година има доделено еднократна парична помош на женските клубови, на жртвите од семејно насилство, има поставено автобуски постојки во руралните средини, направени се бесплатни прегледи со ултразвук за самохраните мајки и невработените жени. Исто така во насока на јакнење на свеста и градењето на капацитетите на жената Ромка организирани се едукативни работилници со жени ромки членки на политички партии, а организирано е и студиско патување за жени ромки политичарки. Организирани се обуки за јакнење на самодовербата кај невработените жени заради отпочнување сопствен бизнис, како и посебен тип на обуки наменити за жените ромки за отварање на сопствен бизнис.Во таа насока доделувани се и грантови за жени заради отпочнување на сопствен бизнис. Согласно Акцискиот план за унапредување на еднаквите можности изработена е анализа/проценка за постигнатите ефекти од неговото спроведување.
    Општина Дојран во текот на 2015 година има превземено активности за подигање на свеста кај жените за депресивните заболувања, нивно рано препознавање и лекување. Организирани биле посебни обуки на теми за ментално здравје во селата на општина  Дојран во кои живее претежно турско население.
     Со цел едукација и информирање на жените за нивните права во текот на 2015 година општина Крива Паланка одржа едукативно предавање за корпусот на човековите права, законската легислатива за родова рамноправност и правата на жените, на кое земале учество 40 жени. Успехот и постигнатите резултати од спроведените активности согласно Акцискиот план, општина Крива Паланка ги забележува со подигната свест на жените и младите за нивните права, здравје, квалитетот на живот, со реализирање на повеќе  обуки и дистрибуирање на печатени материјали. Со цел економско зајакнување на жените реализирана е едукација и информирање на жените од општината за нивните права, направена е промоција на активните мерки за вработување на Владата на РМ како и на Програмата за стекнување на одредени квалификации на Агенцијата за вработување, дистрибуирани се информации и материјали за промоција и практикување на еднаквите можности. Во насока на креирање на буџетот за 2016 година и вклучување на родово одговорно буџетирање, општината реализирала буџетски форум на три буџетски сесии во која жените учествувале  за 10% повеќе од мажите. Општината има донесено Локален акциски план за унапредување на еднаквите можности за период 2013-2016 година како и Годишна оперативна програма за активностите на општина Крива Паланка во областа на еднаквите можности за 2015 година..

    За спроведување на гореспоменатите активности општината има распределено 85.000 денари.
    Општина Маврово и Ростуше во 2015 година спроведува истражување за проектот „Управување со туристичка дестинација 2015-2018 година“. Во текот на истражувањето  биле опфатени жени од територијата на општината преку анкета и фокус групи и истите давале конкретни идеи и предлози за тоа како лично можат да придонесат во зголемувањето на туристичката понуда со сопствени ракотворби, подготвување на традиционални јадења и сл. 
Предизвик со кој се соочува општината е потребата од гениколог. 
      Општина Струмица  има изработено социјална карта на општината, врз основа на направено истражување, со која ги идентификуваат главните социјални ризици и предизвици со кои се соочуваат мажите и жените, а врз таа основа креирани се соодветни социјални услуги на локално ниво. Истражувањето, направено во текот на 2015 година, е фокусирано на бројот и опфатот на постоечките корисници на социјални услуги во општините како и идентификување на ранливите категории и потенцијални корисници на социјални услуги кои не се опфатени со постоечките програми. Општината во текот на изминатата година внесува родова перспектива во методологијата за доделување на финансиска поддршка на проекти и здруженија и фондации од буџетот на општина Струмица. Здруженијата и фондациите, аплаканти на овие јавни повици имаат обврска да ја планираат својата проектна активност вклучувајќи го родовиот аспект како и да направат проценка за нејзиното влијание врз жените и мажите и да одберат решенија кои ги задоволуваат интересите и барањата на двата пола, според нивните потреби. Во програмата „Форуми во заедницата“ запазен е бројот на жените и мажите како и нивните иницијативи со цел да се постигне еднаква можност на искажување на потребите  од двата пола. Во текот на 2015 година родовата компонента е интегрирана во донесените Стратегии од областа на образованието, млади, социјална заштита и граѓански сектор за период 2016-2020. Општина Струмица има Програма за активностите на општината во областа на еднаквите можности на жените и мажите и истата е разгледана од страна на Комисијата за еднакви можности и усвоена од Советот на општината. Како позначајни резултати произлезени од оваа програма се издвојуваат: подигнување на свеста кај жените за сопсвеното здравје, интегрирање на родовите прашања согласно Законот за еднакви можности на жените и мажите, промовирање на потребата од рамноправно учество на жените во одлучувачките процеси и сл.

    Во текот на 2015 година општина Штип во насока на унапредување на еднаквите можности во рамки на Проектот „Општинско корисна работа“ како даватели на услугата се јавуваат 6 жени и  4 мажи, а како приматели на услугата 17 жени и 13 мажи. Поради недостаток на сместувачки капацитети општина Штип започна со подготвителни активности со кои се предвидува изградба на детска градинка во 2016 година за која во буџетот на општината се предвидени 200.000 денари, а МТСП ќе се погрижи за нејзиното опремување. Општината води грижа за еднаква полова застапеност при доделувањето на решенија за парична помош по било кој основ. Во изборот на учесници во ИПА проектот „Оживување на културното наследство во прекуграничниот регион меѓу Бугарија и Македонија“ општината водеше грижа за подеднаква полова застапеност. Со проектот „Ран детски развој“ се води грижа за едукативниот развој на децата од кои општина Штип ги има опфатено децата од социјално ранливите семејства од руралните средини (61,1% девојчиња и 44,4% момчиња). За децата со посебни потреби организиран е ликовен конкурс на тема „Пролетта веќе дојде“ на кој учествувале 27 девојчиња и 23 момчиња.

На ниво на општина формиран е мултисекторски тим за превенција од семејно насилство. Општината има донесено Локален акциски план за еднакви можности за перод 2014-2019 година.
4).  Реализирани активности на Министерството за труд и  социјална политика 
Согласно обврските од Законот за еднакви можности на жените и мажите, Стратегијата за родова еднаквост 2013-2020 и Акцискиот план за родова еднаквост 2013-2016, Стратегијата за родово одговорно буџетирање 2012-2017 и годишните оперативни планови, Министерството за труд и социјална политика   во текот на 2015 година спроведе низа активности.
      Во рамки на билатералната соработка   помеѓу Министерството за труд и социјална политика на Република Македонија и Сојузното министерство за труд, социјални прашања и заштита на потрошувачи на Република Австрија, Секторот еднакви можности одржа дводневен  семинар. Семинарот беше во насока на  понатамошен развој на добрите односи и поттикнување на билатералната соработка меѓу Република Македонија и Република Австрија. Тема на семинарот беше: „Вклучување на жените од руралните средини и жените од помалите етнички заедници  на пазарот на трудот“. Целта на овој настан  е размена на добри практики и искуства  во однос на вклучување на жените на пазарот на трудот, во насока на  намалување на невработеноста.    
   Со цел проактивно застапување  на родовата еднаквост и репродуктивното здравје  во меѓународните процеси, Платформата за родова еднаквост и Интер ресорската советодавна и консултативна група за еднакви можности на жените и мажите, организираа консултативна средба. Целта на  средбата беше преку консултативен процес  да се вклучат сите чинители  во државата за да се обезбеди политичка заложба  во подготовката на новата развојна агенда – Пост – 2015 рамка за развој со акцент на цел бр. 5 која се однесува на родовата еднаквост.  Со цел подршка на Република Македонија на иницијативата за развојната агенда Комисијата за еднакви можности на жените и мажите во Собранието на РМ се одажа јавна расправа  на која учествуваа претставници од институции, меѓународни организации и граѓанскиот сектор.   

    Во рамки на проектот со ОБСЕ одржани се  три координативни состаноци со владини  институциии, здруженија на граѓани  и меѓународни организации со цел  следење на активностите во областа на  превенција од дискриминација.
     Министерството за труд и социјална политика  преку  Оперативната структура за ИПА Компонентата 1, од мај 2015 година го  спроведува ТВИНИНГ  проектот:"Поддршка за имплементација на родовата еднаквост". Овој проект се одвива во партнерството помеѓу Обединетото Кралствона Велика Британија и Северна Ирска  со Романија и Португалија. 

  Во рамки на проектот се  подготвуваат:

-  компаративна анализа  на домашното законодавство со Европската легислатива.

- Компаративна анализа на институционалните механизми во земјата со европските земји

-Изработка на родови маркери  и развивање на Акциски план за воведување на родови маркери.

- развивање  на квантитативна и квалитативна анализа  за принципите на  родовата еднаквост во ИПА фондовите   со примена на родовите  маркери.

Овој проект нуди:

- Поддршка на процесот на усогласување на домашното законодавство со европското

- подршка во имплементација на Законот за еднакви можности на жените и мажите  и јакнење на капацитетите

-Спроведување на обуки и работилници со засегнатите страни во однос на идентификација и решавање на нееднаквиот третман по основ на пол. За оваа цел е подготвена програма за обуки која се спроведува согласно предвидениот план. 

     Спроведена е 10 дневна обука, наменета за вработените во Секторот еднакви можности, спроведена од долгогодишен експерт ангажиран преку проектот. Целта на обуката е примена  на клучните фактори на учење на возрасните во дизајнирање и испорака на обуки, подготовка на наставни планови за циклус на обука, добивање на повратни информации и оценување на ефикасноста и компетентноста. Вработените од Секторот  еднакви можности се стекнаа со знаења и вештини во однос на формулирање на цели на обука, изработка на план за обука и управување со време во тек на пренесување и стекнување на нови  знаења. Сето тоа е вградено во изработениот прирачник. За  успешно завршената обука за обучувачи,  на учесниците им беа доделени и сертификати. 
    Во рамки на Твининг проектот:"Поддршка за имплементација на родовата еднаквост", согласно проектните активности се одржуваат редовни месечени состаноци на кој се дискутира за тековните и наредните активности. Ангажираната проектна консултантка, во соработка со проектниот тим и Секторот еднакви можности организира работилница на која учествуваа координатори  за  еднакви можности од министерствата и од општините за состојбата со родовата еднаквост во РМ.   Исто така беше одржан и промотивен настан за информирање на јавноста и засегнатите страни за почетокот и целите на проектот. Од почетокот на проектот се одржаа 2 состанока на  управниот  одбор на проектот, на кој се прзентираа досегашните активности, а исто така се најавија и активностите кои треба да се реализираат во наредниот период. Одршани се низа  информативни состаноци со  проектните експерти кои се ангажирани за повеќе активности.  
    Изготвена е и усвоена од  Владата на РМ
 Информација за примената на Законот за спречување и заштита од дискриминација. Информацијата содржи информација за подготовката на Евалуацијата на Стратегијата за еднаквост и недискриминација 2012-2015 и статус за подготовка на новата стратегија за периодот 2016-2020. Исто така, во прилог на Информацијата доставен е  и Извештајот за оценката на спроведувањето на законот за спречување и заштита од дискриминација која беше изработена во 2013 година.  Исто така, (согласно заклучок од 80 тематска седница, одржана на 15.06.2015 година) изготвена е и усвоена од  Влада на РМ Информација за состојбата со децата Роми во специјалните училишта во Македонија. Информацијата содржи статистички податоци за застапеноста на децата Роми во специјалните училишта, проблеми кои се најдени на терен како и препораки за решавање на проблемот со децата Роми во специјалните училишта како прва мерка а потоа и решавање на статусот и на останатите деца не-Роми запишани во специјалните училишта. 
 За потребите за изработка на Евалуацијата на Стратегијата за еднаквост и недискриминација 2012-2015 беше доставен прашалник до институциите, кои потоа беа обработени, а исто така  направени се интервјуата со претставници од институции кои  се надлежни за спроведување на активностите согласно стратегијата. Препораките кои произлегоа од евалуацијата се вградени во текстот на новата Стратегија
.
     Согласно Правилникот  за  анализа на содржините на наставните планови, програми и учебниците од аспект на унапредување на еднаквите можности на жените и мажите ( Службен  весник бр.125 од 24.7.2015), а со цел изработка на анализа на наставните планови и програми формирана е работна група   на кој учествуваат претставници од БРО, МОН и  Педагошка служба  координирани од  МТСП.  Во заедничка соработка  подготвен е прашалник  кој беше доставен до основите училишта во РМ
. 
     Во рамки на проектот за Развивање на специфичен модул за gender mainstreaming за државни служебници и нивно интегрирање во програмата за обука на МИОА, изработен е  електронскиот демо модел за разбирање на концептот на родовата рамноправност од страна на државните службеници на национално и локално ниво, од страна на ангажираната невладина организација. Проектот е на УН жени, а го реализираат во соработка со МТСП и МИОА.
    Во рамки на планираните активности во однос на родовото одговорно буџетирање, се одржа и еднодневна работилница за споделување на добрите пракси при подготовката на буџетските изјави,  слаби точки и предизвици. На оваа работилница учествуваа институциите кои веќе  имаат изработено и доставено буџетски изјави од анализите на определена буџетска програма (институциите сами ја одбираат програмата за анализа).
     Со цел да се презентира постигнатиот напредок и добиените резултати, три години по донесувањето на Стратегијата за родово одговорно буџетирање, Министерството за труд и специјална политика, во соработка со канцеларијата на УН жени, одржа конференција. Министерствата и општините кои веќе имаа направено анализа на определени буџетски програми и кои доставија родово буџетски изјави, го пренесоа своето искуство и предизвиците со кои се соочија во текот на нивното работење. 

     Реализирани се две регионални работилници (во Битола и Тетово) со комисиите и координаторите  за еднакви  можности во единиците на локалната самоуправа со цел надминување на проблемите со кое се соочуваат во процесот на внесување на родовата еднаквост во политиките на локалната самоуправа, креирање на родово сензитивни политики и обврските кои произлегуваат од Законот за еднакви можности на жените и мажите. На истите средби  беа поканети и  комисиите за борба против трговија со луѓе од  Битола  и Тетово, кои имаа можност да  дискутираат во однос на соработката со надлежните институции во однос на постапувањето и решавањето на прашањата и проблемите со лицата жртви на трговија со луѓе.

     Во насока на спроведување на  Националната стратегија и Акцискиот план за борба против  трговија со луѓе и илегална миграција 2013-2016 година во рамките на Секторот за еднакви можности посветено работи Национален механизам за упатување на жртви на трговија со луѓе.

Во текот на 2015 година, НМУ продолжи со развивање на соработка и координација со социјални работници од центри за социјална работа (во 30 града на РМ), трудовите инспектори, Министерството за внатрешни работи, Единицата за борба против трговија со луѓе и илегална миграција како и со  Центарот за лица жртви на трговија со луѓе со НВОии во насока на заштитата на жртвите на трговија со луѓе.

МТСП спроведе дводневна обука за  превенција и заштита на децата наменета за вработените во 4 установи за социјална заштита: ЈУ Детски Дом ,, 11 Октомври,, Скопје, ЈУ Завод за згрижување, воспитување и образование на деца и младинци ,,Ранка Милановиќ,, Скопје, ЈУ за згрижување на деца со воспитно-социјални проблеми Скопје „25 Мај„ и  СОС Детско село. Обучени беа вкупно 14 лица за идентификација на деца жртви на трговија со луѓе. 

Заради имплементација на индикатори за идентификација на жртви на трговија со луѓе беа спроведени три еднодневни обуки со вкупно 75 учесници (полициски службеници и социјални работници).  

Организирани беа 2 координативни работни средба на темите родова еднаквост и борбата против трговијата со луѓе во Битола и Тетово, со претседатели/ки на комисиите за еднакви можности на жените и мажите и  координатор/ка за еднакви можности при општините како и членовите на Локалната комисија за борба против трговија со луѓе во општина Битола и Тетово.  

МТСП со цел надградба на капацитетите на државата во делот на развивање на алтернативни форми  на заштита и овозможување на ресурси за згрижување на деца жртви на трговија со луѓе по нивното идентификување доколку не се сместени во Центарот за лица жртви на трговија со луѓе но и по излегување од овој центар и нивно интегрирање во средината спроведена е специјализирана обука за згрижувачки семејства на која се стекнаа со обука  9 здрижувачи  од згрижувачки семејства од  Скопје и Велес.  
     Во 2015 година идентификувани се 3 жртви на трговија со луѓе од кои: 

 -  една (1) е  полнолетна и две (2) се деца,

 -  сите се од женски пол (3),

-   вид на експлоатација: една (1) сексуална експлоатација; една (1) сексуална и трудова експлоатација; една (1) присилен брак и трудова експлоатација 

- земја каде се случила екслоатацијата: една (1) Италија и две (2)  во Р. Македонија,

-  две (2) дале изјава пред обвинител

 - една (1) е сместена во Центарот за лица  жртви на трговија со луѓе.  
Едно дете репатрирано е во Македонија од Република Хрватска идентификувана како жртва на трговија со луѓе во 2013 година.  
     Спроведени се повеќе обуки наменети за  вработените во установите за социјална заштита каде се сместуваат деца како превенција од нивно вклучување во трговијата со луѓе ( во соработка со Заводот за социјални дејности). Исто така е развиен концепт за обука за други целни групи кои се вклучени во превенција од трговија со луѓе.
    Имајќи предвид дека еднаквите можности и родовата еднаквост се дел од човековите права  со кои подеднакво се засегнати и жените и мажите, потребно е подобро разбирање и по сериозен пристап кон концептот на родовата еднаквост. Неговата практична примена, потребно е да биде застапено и на национално и на локално ниво, со целосно вградување на родовата перспектива во политиките на сите нивоа. Тоа значи дека не треба само формално да се почитува законската обврска, туку и превземање на конкретни чекори, кои ке придонесат кон подобра иднина за жените, мажите и наредните генерации. Ова е во насока, на укажување и препорака до сите механизми за воспоставување на родова еднаквост редовно да ги доставуваат извештаите, и да ги користат алатките за коректно и целосно известување.
    Сепак, дел од надлежните институции,  и покрај  доставувањето на унифицираните обрасци  подготвени од МТСП и доставените ургенции, не ја исполнија обврската за доставување на извештај за работата во 2015 година,  со што директно се кршат одредбите од Законот за еднакви можности на жените и мажите чл. 11 став 8 и 9  и  чл.15 став 1. За ваквото  не постапување  на надлежните институции во определен рок,  предвидена е глоба во согласност со  чл. 40 став 2 и 5  од Законот за еднакви можности на жените и мажите.

� Службен весник на РМ бр.198/14


� Закон за еднакви можности на жените и мажите член 14 став 9


� согласно заклучок од 80 тематска седница, одржана на 15.06.2015 година


� Усвоена е на 7.6.2016


� Оваа година се обработуваат истите со цел да се подготви анализата.

